


የከለላ ወረዳ ገ/ኢ/ል/ትብብር ጽ/ቤት የ2009 በጀት ዓመት
የPFM ኮሚቴ  እቅድ


                                 ሀምሌ 2008 ዓ.ም
                                     ከለላ


መግቢያ ፡-
	ገንዘብና ኢኮኖሚ ልማት በየስልጣን እርከኑ ከሚያከነውናቸው ሪፎርሞች አንዱ  የመንግስት ወጪ አስተዳደርና  ቁጥጥር ማሻሻያ ፕሮግራም ነው፡፡ በዚህም ከላይ ጀምሮ ባሉት የመንግስት ዕርከኖች ወጥ በሆነ መልክ መተግበር እንዲቻል በወረዳችን የመንግስት ወጭ አስተዳደር ተቋቁሞ ተግባራቱ በማከናወን ላይ ላይ ይገኛል፡፡
     በወረዳችን የመንግስት ወጪ ቁጥጥርና አስተዳደር የወረዳዉ የመደበኛ፣ የእርዳታና የብድር ለወረዳው የተላኩ የፕሮግራም በጀቶች ከድልድል እስከ ወጪ አፈፃፀም ለታለመለት አላማ በታቀደው ዕቅድ መሰረት መተግበሩና የአሰራር ስርዓቱን በጠበቀ መልኩ መፈፀሙን እንዲሁም የፋይናንስ ተጠያቂነትና ግልፀኝነት መርህን በህብረተሰቡ ውስጥ በማስረፅ  የተመደበው  ሀብት  የረጅም ጊዜ ልማትን ለማፋጠን በሚረዳ መልኩ ለመስራት የመንግስትን በጀት ህዝቡ ቀጥተኛ ተሳታፊ ሆኖ ከዕቅድ ዝግጅት እስከ  ወጪ አፈጻፀም መቆጣጠርና መገምገም  መረጃ የመጠየቅ የማወቅ አልፎም እንዲስተካከል በግንባር በሐሳብ መስጫ ሳጥን ሐሳቡን የመግለጽ መብት ያለው  መሆኑንና ህዝቡን ያሳተፈ አሰራር ስርዓት መስፈኑን በማረጋገጥ መስራት እንዲቻል ይህንን ድጋፍ ሰጭ ቡድን /PFM/ ዕቅድ ማውጣት አስፈልጓል፡፡
የ2008 በጀት ዓመት አፈፃፀም ሲታይ ኮሚቴው  ዓመታዊ በጀትና የሩብ ዓመት የወጪ አፈፃፀም ሪፖርት ከመለጠፍ ውጪ የPFM ቡድኑ ከተቋቋመበት አላማ አንፃር ሲታይ መሰራት ያለበት ስራ ተግባራዊ እያደረገ ነው ማለት አይቻልም፡፡ 
ለዚህም የ2008 ስኬቶችና 2009 ዋና ዋና ግቦችና አፈፃፀምን በድህነት ተኮር ሴክተሮች መረጃዎችን አደራጅቶ በየሩብ ዓመቱ መለጠፍ እንዲሁም ቴምፕሌቶችን በሁሉም ተቁማት 100% ማዳረስና  በተቋሙ  ለይቶ መለጠፍ ላይ በሁሉም ቀበሌዎች በተገቢው መንገድ ተሰርተዋል ማለት አይቻልም፡፡
ተሰብሳቢና ተከፋይን ማጣራትን በተመለከተ ከ1996 ዓ/ም ጀምሮ ኮሚቴ በማዋቀር ለተግባሩ ሁሉም የወረዳ ባለድርሻ አካላት እዉቅና በመስጠት ከበጀት ጀምሮ እስከ ሞራል ድጋፍ ድረስ በመደገፍ ስራዉ በልዩ ትኩረት እየተሰራ ይገኛል፡፡ነገር ግን የማጣራቱ ሲጠናቀቅ በጽ/ቤቱ ማናጅመንትና ኦድተር አስተያየት ከተሰጠበት በኃላ የማስመለስ ስራዉ ልዩ ትኩረት ተሰጥቶት ሊሰራ ይገባል፡፡  
የባንክና የጥሬ ገንዘብ ሌጀርና ቆጠራው አለመግጠሙና  በእየ አለቱ ሳይቆራረጥ መስራት አለመቻል የቋሚ ንብረት መለያ ቁጥር ሙሉ በሙሉ በሁሉም ፑሎች አለመስጠት፣የስጋት አካባቢዎችን ቀድሞ ለይቶ መነሻ ያደረገ እቅድ መስረት ኦዲት አለማድረግና አለመፈፀም፣  የሚፈለጉ ሪፖርቶችን በተገቢው ጊዜ አደራጅቶ አለመላክ፤የURRAP; UN;GQUIP; WASH፣የድርቅ በጀቶችና  ሌሎች ሂሳቦችን አቅዶ በተገቢዉ ፎርማት ወቅቱን ጠብቆ ሂሳብ መዝጋትና ለክልልና ለዞን ሪፖርት መላክ ላይ ገና ያልተሻገርናቸው ችግሮች ናቸው፡፡በተጨማሪም እንደሌሎች ተግባራት ወጥ በሆነ መንገድ አቅደን የተሸከርካሪወችን የነዳጅ አጠቃቀም  በኖርማላይዜሽን መሆኑን ምርመራ አድርገን  ማረጋገጥ አልቻልንም፡፡
  በመሆኑም በዚህ  በጀት ዓመት ያለፉት ችገሮች እንዳይደገሙ በዝርዝር ገምገሞና ቀጣይ መሰራት ያለበትን እቅድ በማዘጋጀት  የPFM ኮሚቴው ተቋማዊ ለውጥ እንዲመጣ በማድረግ አርአያነት ያለው ስራ መስራትና በፋይናንስ ግልፀኝነትና ተጠያቂነት ላይ ህብረተሰቡ ቀጥታ ተሳታፊ የሚያደርጉ ስራዎችን መስራት ይኖርብናል፡፡
2. ዓላማ ፡-
       የኮሚቴዉ ዋና አላማ የመንግስት ወጪ ቁጥጥር ማሻሻያ ፕሮግራም በተቀናጀና ወጥ በሆነ መንገድ ስራውን በመከታተልና በመቆጣጠር እንዲተገበር  ለማድረግ ነው፡፡
      በዚሁ መሰረት የመንግስት ወጪ አስተዳደርና ቁጥጥር የማሻሻያ ፕሮግራሞች  ዝርዝር ዓላማዎች ፡-
1. የመንግስት ፋይናንስ አስ/ህግ/ማቋቋም
2. የበጀት ዝግጅት ማሻሻያ ፕሮግራምን
3. የጥሬ ገንዘብ አስተዳደርና የክፍያ አሰራር ማሻሻያ
4. የውስጥ ኦዲት ማሻሻያ
5. የተቀናጀ  የፋይናንስ መረጃ  ስርዓት ማሻሻያ
6. የመንግስት ግዥ ማሻሻያ
7. የመንግስት ንብረት አስ/ማሻሻያ
8. የፋይናንስ ግልፀኝነትና ተጠያቂነት
9. የሂሳብና ኦዲት ባለሙያዎች ሙያ ማሻሻያ 
ከላይ የተጠቀሱት ፕሮግራሞች እንዴት እንደተፈፀመና በአፈፃፀም ላይ  የታዩ ድክመቶችና ጠንካራ ጎኖች  መገምገምና ፕሮግራሞቹን በላቀ ደረጃ እንዲፈፀሙ በማድረግ የተሻለ ደረጃ ላይ ማድረስ፣
3. እሴቶች ፡-
· ለደንበኞች ተገቢውን ክብር መስጠት
· በብቃት፣ ጥራትና በቅልጥፍና ደንበኛን ያረካ አገልግሎት መስጠት
· ከሌሎች የመማርና አዳዲስ ፈጠራዎችን ማበረታታት
· በሙሉ ተነሻነት በቡድንና በጋራ በመተባበር መስራት
· የፆታ እኩልነት በማክበር ማህበራዊ ግዴታን መወጣት
· አድልዎ፣ሙስናና ኪራይ ሰብሳቢነትን በአመለካከትም ሆነ በተግባርም በተቋሙ ውስጥ እንዳይኖር ጠንክሮ መስራት
· በአገልግሎት አሰጣጣችን የሚቀርቡ ቅሬታዎችን አፋጣኝ ምላሽ መስጠት 
· ግልፅና ተጠያቂነት ያለበት አሰራር ማስፈን
· ህብረተሰቡ የተሳተፈበት የመንግስት ዕቅድ እንዲኖር ማድረግ
· የመንግስት በጀትና የፋይናንስ ወጪ አፈፃፀም ለህብረተሰቡ ግልፅ እንዲሆን መስራት
4.   ግቦች ፡-
ግብ1፡- የመንግስት ፋይናንስ አስተዳደር ህግ ማዕቀፍ ፡-
ተግባራት፡- 
· ለስራ ማነቆ የሆነ የህግ ማዕቀፎችን በየጊዜው በመፈተሽ ከአስተያየት ጋር ለበላይ አካል ሪፖርት ማድረግ ሊተገበሩ የሚችሉትን በዝርዝር ለይቶ  ተግበራዊ ማድረግ፣
·   በፋይናንስ ፣ግዥ ፣ ንብረት አስ/ዘርፍ የወጡ መመሪያዎች ምን ያህል የስራ ቅልጥፍና የጨመሩ ወይም እንቅፋት የሆኑ መሆኑን በሰራ ላይ ውጤት በሚያመጡበት መንገድ መቃኘትና መስራት፣
ግብ 2፡- የበጀት ዝግጅትና አስተዳደር ማሻሻያን ተግባራዊ ማድረግ፣ 
ተግባራት፡-
· የመንግስት መደበኛና ካፒታል በጀት በመካከለኛ ጊዜ ዕቅድ እንዲመራና የአመቱ ዕቅድ በተመደበና በተፈቀደ በጀት የተደገፈ መሆኑን ማረጋገጥ፣ 
· የተላከው ጥቅል በጀት ለሴክተሮች መደልደሉን በም/ቤት መፅደቁን መከታተል፣
· በሩብ ዓመት አንድ ጊዜ የወረዳውን የበጀት አፈፃፀም በመስራት ለሚመለከታቸው አካላት ሪፖርት ማቅረብ በአካባቢ ሚዲያ በመጠቀም በአየር ላይ እንዲውል በማስታወቂያ ሰሌዳ ተለጥፎ ነዋሪው እንዲያውቀው ማድረግ
· በ IBEX የታገዘ የበጀት ምዝገባና የዝውውር ምዝገባ ስርዓት  ተጠናክሮ እንድቀጥል ማድረግ፡፡
· የበጀት መግለጫዎችን እየተከታተሉ መገምገምና ማሻሻል የበጀት ዝውውር በዓመት ውስጥ በተወሰነ ቁጥር በመገደብ  ድግግሞሽን ያስቀረ እንዲሆን ማድረግ ፣ የበጀት ዝውውር  በሴክተርና፤ በየትኞቹ ሂሳብ መደቦች እንደሚመደብ ከባለፈው የበጀት ዓመት ጋር ሲነፃፀር ምን ያህል ፐርሰንት እንደቀነሰ የተደራጀ መረጃ ይዞ ግብረ መልስ መስጠት፡፡
· የበጀት አስተዳደሩ ግልፅና ቀልጣፋ ሆኖ በአመታዊና በአጭር ጊዜ ሀብት አመዳደብ ላይ እንዲመሰረት እንዲሁም የወጪ ፋይናንስ አስተዳደሩን ሙሉ በሙሉ እንዲያካትት ማድረግና የመደበኛና ካፒታል በጀት አፈፃፀምን በየጊዜው እየገመገሙ ለሚመለከታቸው አካላት ግብረ መልስ መስጠት፡፡
· ዓመታዊ ሊሰበሰብ የተያዘው የገቢ እቅድ መሰረት አፈፃፀሙን ምን እንደሚመስልና ለልዩነቱ ምክንያት የሆኑ ጉዳዮችን በመተንተን ግብረ መልስ መስጠት፡፡ገቢን አሞጠው በመሰብሰብ የልማት ክፍተቶችን እየለዩ  በተለይ  ለካፒታል በጀት እንዲመደብ ማድረግ፡፡
· ወረዳው በበጀት ዓመቱ ለመሰብሰብ ካቀደው ገቢ ዕቅድ በላይ ከሰበሰበ ከእቅድ በላይ ከተሰበሰበው ውስጥ በበጀት ማስተዳደሪያ አዋጁ በተፈቀደው መሰረት በወረዳው ምክር ቤት በማሳወጅ ጥቅም ላይ እንዲውል ማድረግና ይህንንም ለክልሉ ገንዘብና ኢኮኖሚ ልማት ቢሮ ማሳወቅ
· ማቺንግ ፈንድ የተመደበላቸው የተራድኦ ሂሳቦች  በጀቱን መድበው በትክክል ስራ ላይ ማዋላቸውን መከታተል፡፡
ግብ3፣   የጥሬ ገንዘብ አስተዳደሩንና የክፍያ አሰራር ማሻሻያ ፕሮግራምን መተግበር፣
ተግባራት፡-
· ፈጣንና ቀልጣፋ የክፍያና ሂሳብ አመዘጋገብ ስርዓት መዘርጋት መተግበር፣
· በ IBEX የታገዘ የሂሳብ አመዘጋገብ ስርዓትና የሪፖርት ስርዓት እንዲኖር ማድረግ፣
· የጥሬ ገንዘብ የሂሳብ ሌዠር ካርድ የሚታየውን ሚዛን ከሚቆጠረው ገንዘብ ጋር እኩል መሆኑን ማረጋገጥ፣
· የባንክ ማስታረቂያ በሁሉም ባንክ አካውንቶች መሰራትና አለመሰራቱን  በመከታተል ፡መደገፍ፡እና በካዝና ያለና በመዝገብ ላይ ያለ የጥሬ ገንዘብ ልዩነት የሚታይበት እንዲሁም የባንክ ሂሳብ ማስታረቂያ ያልተሰራባቸው ወይንም ማስታረቂያ ለመስራት ሙከራ ቢደረግም ሚዛኑ ያልተጣጣመባቸው ሂሳቦች ይህን ችግር እንዴት እንደሚቀረፍ የድርጊት መርሀ ግብር አዘጋጅቶ በሃላፊዎች እንዲጸድቅ በማድረግ ተግባር እንዲገባ ማድረግ፣ አፈጻጸሙን መከታተልና መገምገም፡፡     
· ከክልል የሚላክ ድጎማን በወቅቱ ተቀብሎ ወቅታዊ ምዝገባ መደረጉን መከታተል፡፡
· በየእለቱ በካዝና የሚያድርና ባንክ ያለን ገንዘብ እየተቆጣጠሩ መመራቱን መከታተል ፣
· የመደበኛ፣ የካፒታል ፣የተራድኦ ሂሳቦችን በሪፖርት ማቅረቢያ ጊዜው ተጠብቆና ጥራቱን የጠበቀ ሪፖርት እንዲቀርብ ማስቻል፣
· በበጀት ዓመቱ መጨረሻ የሚፈፀሙ ግዥዎችና ከፍተኛ የገንዘብ ክፍያን ለማስቀረት የሚያስችል አሰራር አጠናክሮ መቀጠል፣
· በስራ ላይ ያለውን የጥሬ ገንዘብ ስርዓት ችግሮች በመለየት ከአደጋና ከኪራይ ሰብሳቢነት የፀዳ አስተዳደር እንዲኖር በየጊዜው በመገምገም ማሻሻል፣
· የተሰብሳቢና የተከፋይ ሂሳቦችን በተቀፅላ ሌጀር በዝርዝር ይዞ መመዝገብ 
· የግብዓት ሂሳቦችን በወቅቱ እንዲሰበሰቡ አጠናክሮ መስራት፣
· የተሰብሳቢና የተከፋይ ሂሳቦችን በወቅቱ ተጣርቶ እንድያልቅ ድጋፍ በማድረግ አፈጻጸሙን ለዞን ሪፖርት ማድረግ
· ዊዝሆልዲንግ/2%/፣ኮስት ሼሪነግ፣ ጡረታ ወ.ዘ.ተ. በወቅቱ ለሚመለከተዉ አካል በወቅቱ እንድላኩ ክትትል ቁጥጥር ማድረግ
· የቻናል 1 እና የተለያዩ የተራድኦ ፕሮግራሞችን ኦዲት ለማድረግ ለሚመጡ ባለሙያዎች አስፈላጊው ሰነድ መቅረቡንና ማብራሪያ መሰጠቱን ክትትል ማድረግ፣ በኦዲት ወቅት በተገኙ ግኝቶችና በተሰጡ አሰተያየቶች ላይ በቂ ምላሽና ማስተካከያ መደረጉን መከታተልና ማረጋገጥ፣፤
· በውጪና በውስጥ ኦዲተሮች በኦዲት ወቅት በተገኙ ግኝቶችና በተሰጡ አስተያየቶች ላይ በቂ ምላሽና የተወሰዱ የማስተካከያ እርምጃዎችን መከታተል፡፡
ግብ.4
 የውስጥ ኦዲት ማሻሻያ ፕሮግራም ተግባራዊ ማድረግ፣
 ተግባራት፡
· በውስጥና በውጪ ኦዲት የተገኙ ግኝቶችን  ለማረም የአመራሩና የሌሎች መ/ቤቶች (ፍትህ ፅ/ቤት) ሚናን  እየተከታተሉ ችግሮች እንዲፈቱ ማድረግ፡፡
· በበጀት አመቱ ኦዲት የተደረጉ የቻናል አንድ ፕሮግራሞችና የታዩ ዋናዋና ግድፈቶችና የመፍትሄ አቅጣጫዎች አሰባስቦ ግብረ መልስ መስጠት፡፡
· ሀብት ብክነትን ለመቆጣጠር ለስጋት የተጋለጡ የስራ ክፍሎችን በመለየት ምርመራ ማድረግ፣በተለይ የተሸከርካሪ መኪኖች በኖርማላይዜሽን መሰረት መጠቀማቸውን ምርመራ አድርጎ ማረጋገጥ፡፡
· ገንዘብ ያዥዎች ለሚያንቀሳቅሱት ሂሳብ የተለያየ የጥሬ ገንዘብ ከወጭ ቀሪ መከታተያ መዝገብ ( Cashers cash register book) እንዲይዙና በዚሁ መሰረት መፈጸማቸውን ማረጋገጥ እና ክትትል ማድረግ
ግብ 5 የተቀናጀ የፋይናንስ መረጃ ስርዓት ማሻሻያ እንዲኖር ማድረግ፣
ተግባራት፡-
· ባለሙያዉ የIBEX ፕሮግራሙን በተገቢው ደረጃ መጠቀማቸውን እየተከታተሉ መደገፍ፣
· የሂሳብ አያያዝን ዘመናዊና ቀልጣፋ ሆኖ ማንኛውም የመንግስት ሀብትና ዕዳ በሚያካትት መልኩ ማደራጀት፣
ግብ 6 ፣ የመንግሰት የግዥ ማሻሻያን  ተግባራዊ ማድረግና
የተሻሻለውን የግዥ መመሪያ ባግባቡ በስራ ላይ መዋሉን መከታተል፣
ተግባራት ፡- 
· የዕቃና አገልግሎት ግዥን በዕቅድ በመምራት ቀልጣፋና ፈጣን የግዥ አገልግሎት መፈፀምና የዕቃ ዋጋ ክፍያ ተመጣጣኝ የሆነ  መሆኑን ማረጋገጥ፣
· የተቋሙን አዲስ ዕቃ ግዥ ከመፈፀሙ በፊት ቀደም ሲል ያለውን ሀብት (ሪሶርስ ) በሚገባ አሟጦ መጠቀም መቻሉን ማረጋገጥ መደገፍ፣
· በዚህ መልክ በዕቃና አገልግሎት ግዥ፣ በመኪና ጥገና ነዳጅ አጠቃቀምና ሌሎች ንብረቶች አጠቃቀም ላይ ኪራይ ሰብሳቢነት በአመለካከትም ሆነ በተግባርም እንዳይከሰት ቀጣይነት ያለውና በተደራጀ መልኩ በመታገል ከስር መሰረቱ ለመናድ ጥረት ማድረግ፣
ግብ.7  የንብረት አስተዳደር ማሻሻያ ፕሮግራምን መተግበር ፡-
ተግባራት፡-
· የሚያገለግሉና የማያገለግሉ ንብረቶችን በመለየት ማስወገድና ወደ ሌላ ማስተላለፍ፣
· የንብረት ቆጠራ በጊዜ ሰሌዳ መሰረት ማከናወን( በዓመት 1 ጊዜ)፣
· የተሸከርካሪ ኖርማላይዜሽንና ለመንግስት ዓላማ ብቻ የሚሰሩበትን ምቹ ሁኔታ መፍጠር፣
· በንብረት አስተዳደር መመሪያ መሰረት እንዲሰራባቸው በተዘጋጁት የንብረት ገቢና ወጭ መመዝገቢያ ቅጾች ማለትም በነጠላ ዋጋ፣ ስቶክ ካርድና ቢን ካርድ ተዘጋጅቶ ምዝገባ እየተከናዎነ መሆኑን ማረጋገጥ፣ 
· በበጀት አመቱ ንብረት ቆጠራ መደረጉና ከንብረት መቆጣጠሪያ ካርድ/stock card/ ጋር የተጣጣመ መሆኑን መከታተል፡፡  
· ሰራተኛው ለስራው እንዲጠቀምባቸው የተሰጡ የመገልገያ መሳሪያዎችን የአሰራርና የአጠቃቀም አመለካከት እንዲዳብር ማድረግ፣
ግብ8. የፋይናንስ ግልፀኝነትና ተጠያቂነት ማስፈን፣(FTA)
ተግባራት ፡- 
· የፋይናንስ ግልፀኝነትና ተጠያቂነት የመንግስት የበጀት ስርዓት በተከተለ መንገድ ከዕቅድ እስከ ወጪ አፈፃፀም ለህብረተሰቡ ግልፅ  መደረጉን መከታተል፡፡
· ድህነት ተኮር የሆኑትን ትምህረት፣ ጤና፣ ውሃ፣ ግብርና፣ መንገድ የተመደበውንና ወጪ የሆነውን በጀት ለህብረተሰቡ እስከ ቀበሌ ድረስ በታምፕሌቶች 100% በተቋማት መለጠፍ ፡፡
· በተመደበውና ስራ ላይ በዋለው በጀት ህዝቡ ያገኘውን ጥቅም ግብረ መልስ አሰባስቦ መልስ መስጠት፣
· በማህበረሰብ በጀት ሊትረሲ ስልጠና የወሰዱ የማህበረሰብ ክፍሎች የተሰጣቸውን ስልጠና ለቀሪው የማሀበረሰብ ክፍል  የማህበራዊ መድረኮችን  ማለትም እድር፣ ሰንበቴ፣ መስጊድ፣ ቤተክርስቲያን፣ ወዘተ የመሳሰሉትን በመጠቀም ትምህርት እንዲሰጡ ስራቸውንም በሪፖርት እንዲያሳውቁ ክትትል ማድረግ እና ተገቢውን ድጋፍ መስጠት፣
·  እስከአሁን ለታምፕሌት መለጠፊያ የተሰሩ ቦርዶች ጥራትና ብዛት ተተክለው አገልግሎት እየሰጡ መሆኑን መከታተልና በቦርዱ የፋይናንስ ግልጽነትና ተጠያቂነት ተደራሽነትን ለማሳደግ የሚለጠፉ የበጀት እና የልማት እቅዶች አፈጻጸም መረጃዎች፣ብሮሸሮች፣ ስዕላዊ መግለጫዎች ወዘተ ብቻ የሚለጠፍበት መሆኑን መከታተልና ማረጋገጥ፣፡
· በየዙሮቹ  የበጀት ሊትረሲ ስልጠና የወሰዱ የማህበረሰብ ክፍሎች የስራ አፈጻጸም ግምገማ (Review meeting) እንዲያደርጉ መድረክ ማመቻቸት እና በመካከላቸው የተሞክሮ ልውውጥ እንዲጠናከር ድጋፍ መስጠት፣
· የግልጽነትና የተጠያቂነት አሰራርን ለማጎልበት እንዲቻል የፋይናንስ እና የግዥና ንብረት አስተዳደር አዋጆች፣ ደንቦችና መመሪያዎች እንዲሁም ማንዋሎች ላይ ቋሚ ፕሮግራም በመያዝ ከሚመለከታቸው አካላቶች ጋር ውይይት ማድረግ፣
· በአስተያየት መስጫ ሳጥኑ ውስጥ የተከተቱት አስተያየቶች በየወቅቱ እንዲወጡ በማድረግ ለፕሮግራሙ መሳካት ግብአት የሚሆኑትን በመለየት ሪፖርት መደረጉን መከታተልና ማረጋገጥ፡፡    
· የፋይናንስ ግልጽነትና ተጠያቂነት ተግባራት ህብረተሰቡ ዘንድ እንዲሰርፁ የተለያዩ የመገናኛ ዘዴዎችን (የአካባቢ ሬዲየ፣ ሚኒ ሚዲያ፣ በትምህርት ቤት የFTA ክበብ ማቋቋም፣ የአማተር የሥነ ጽሑፍና ትያትር ክበባት፣ ብሮሸር፣ ወ.ዘ.ተ….) በመጠቀም ተገቢ የሆነ መልዕክት የማስተላለፍ ተግባራት ማከናወንና ይህንኑ ማረጋገጥ፣
· የወረዳውን የበጀት አመዳደብ፣ የበጀት አፈጻጸም እና የልማት ዕቅድ አፈጻጸሞችን በየሩብ ዓመቱ ለህብረተሰቡ ይፋ መደረጉን ክትትል ማድረግ
ግብ 9 ፣የበጀት የሂሳብና የኦዲት ባለሙያዎች ሞያ ማሻሻያ መስጠት፣
ተግባራት፡-
·  በወረዳ ለሚገኙ የበጀት የሂሳብ ኦዲት ሞያተኞች የኦዲት ኮሚቴዎች  ስልጠና የሚሰጥበት ሁኔታን ለዞኑ ማሳወቅ 
· በተለያየ ደረጃ በበጀት፣ በሂሳብ፣ኦዲት፣IBEX፣የግዥ የንብረት ስልጠና ያገኙ ሰራተኞች ላልሰለጠኑ የእርስበርስ ልጠና ሚሰጡበትን ሁኔታ መፍጠር፣
· በፋይናንስ ግልፀኝነትና ተጠያቂነት ዙሪያ ለመገናኛ ብዙሃን፣ ለህብረተሰቡና ለመንግስት ኃላፊዎችና ሰራተኞች ስልጠና መስጠት ከህዝብ የሚገኝ (Feed back) ወቅታዊ ምላሽ  መስጠት፣
5. የክትትልና ድጋፍ አግባብ ፡-
· የተዘጋጀውን ዕቅድ ለመተግበር  ከባለድርሻ አካላት ጋር የጋራ ግምገማ መድረክ መዘርጋት 
· የታቀዱ ተግባሮች ለማሳካት እንቅፋት የሆኑ ችግሮችን በመለየት የመፍትሄ እርምጃዎችን ለመውሰድ የክትትልና ግምገማ ሰርኣት መዘርጋት 
· ተግባራቶችን አቀናጅቶ መምራት
የኮሚቴ አባላት ሰም ዝርዝር
1. አቶ አህመድ አሰፋ የጽ/ቤቱ ም/ኃላፊ/------------------ሰብሳቢ    09 21 84 51 47
2. አቶ ጫኔ አሰን የግዥ ኦፊሰር-------------------------አባል     09 14 35 57 54 
3. አቶ ሰይድ ጥላሁን የሂሳብ ኦፊሰር--------------------አባል     09 14 67 74 52
4. ወ/ሮ ዘዉድቱ ሰይድ የበጀት ኦፊሰር------------------አባል     09 14 
‘‘ ዉስን ሀብታችንን ለልማት እንጠቀም  መልዕክታችን ነዉ '' !!!

